siSwati

lolucondziswe kubantfu
bangaphandle lulicala!

Hulumende ngete aluvumela nobe nguluphi
luhlobo Iweludlame lolucondziswe
kunobe ngubani!

Asibambisaneni kute sakhe imphilo lencono yabo
bonkhe labahlala eNingizimu Afrika.

Asibambisaneni kute sakhe emakhono etfu siphindze
sisungule nemisebenti.

Asibambisaneni kute sihlule bugebengu.

Asihloniphe wonkhe umuntfu lovakashile nobe lohlala
eNingizimu Afrika.

Nangabe wati ngekuhlasela lokutsite lokuhlelwako lokucon-
dziswe kubantfu bangaphandie labahlala eNingizimu Afrika,
uyacelwa kutsi ushayele siteshi semaphoyisa lesisedvute nawe
kumbe nakunesimo lesiphutfumako shayela ku-10111.

ASIBAMBISANENI KUTE SIVIMBELE LUDLAME LOLU-
CONDZISWE KUBANTFU BANGAPHANDLE

Kuhlasela lokuneludlame lokucondziswe kubantfu bangaphandle la-
bahlala eNingizimu Afrika ngete kwasita nobe ngubani. Kuvame kuli-
mala bantfu labangenalicala — tigebengu tivame kuphunyuka. Nawati
ngesento sebugebengu — sibike kulabaphetse. Ungatitsatseli umtsetfo
uwubeke etandleni takho.

Hulumende umema yonkhe imimango kutsi ivule emehlo futsi ibike
nobe ngutiphi tehlakalo teludlame loluhleliwe kanye nekuhlaselwa
kwebachamuki.

Kubanjwa ngalokuyimphumelelo kweNdzebe Yemhlaba ye-FIFA yan-
ga-2010 kwakhele iNingizimu Afrika kanye nalelivekati sitfombe lesi-
hle emmangweni wembhlaba. Lelive litfole linani lelandze kakhulu leti-
vakashi lebetivakashele lelive ngaloko lenta ncono ematfuba ekusisa
kutemnotfo lokuyintfo letakwenta kube nemisebenti.

Nobe nguluphi ludlame eliveni letfu lutawubuyisela emuva yonkhe in-
zuzo lesiyitfole ngekubamba iNdzebe Yemhlaba. Nyalo umhlaba wonkhe
sewubuke kitsi kakhulu kunakucala.

Ludlame alusiso sisombululo.

